
OTA-ONA QARAMOG‘ISIZ QOLGAN BOLALAR 
BILAN OLIB BORILADIGAN ISHLARDA 
IJTIMOIY PEDAGOGNING O‘RNI

Hasanboyeva Kamola Dilmurod qizi
University of Business and Science 
Ijtimoiy- gumanitar fanlar fakulteti 
Psixologiya yo‘nalishi 2- bosqich talabasi

Annotatsiya. Mazkur maqolada ijtimoiy pedagog faoliyatida ota-ona qaramog‘isiz qolgan bolalar bilan olib 
boriladigan ishlar mazmuni, vasiylik va homiylik, yetim va ijtimoiy yetim tushunchalariga ta’riflar berilgan. 
Qolaversa, ijtimoiy yetimlik muammolari va ularni bartaraf etish masalalari yoritilgan.

Kalit so‘zlar: pedagogika, ijtimoiy pedagog, ota-ona qaramog‘isiz qolgan bolalar, vasiylik, homiylik 

Abstract. This article discusses the content of work with children left without parental care within the activity 
of a social pedagogue. It provides definitions of the concepts of guardianship and sponsorship, orphan and 
social orphan. Furthermore, it addresses the problems of social orphanhood and the ways to eliminate them.

Key words: pedagogy, social pedagogue, children left without parental care, guardianship, sponsorship 

Аннотация. педагогика, социальный педагог, дети, оставшиеся без попечения родителей, опека, 
попечительство.

Ключевые слова: семья, гендерное равенство, насилие, дискриминация, социальная роль, 
социальная изоляция, женщина, мужчина, угрозы, эмоциональное недовольство, травма, стресс, 
страх, экономическое насилие, сексуальное насилие, психологическое насилие, физическое насилие, 
обучение 

KIRISH
Bugungi kunda ijtimoiy pedagogikaga qiziqish jamiyat taraqqiyotining ehtiyojlari va davlatning ijtimoiy 

buyurtmasi asosida yuzaga keldi. Hozir respublikamizning barcha sohalarida bo‘lgani kabi taʼlim borasida 
ham katta islohotlar amalga oshirilmoqda. Ijtimoiy tuzilmalarni insonparvarlashtirishning yangi tamoyillari, 
bozor munosabatlari qonunlari, mafkuraviy va axloqiy tamoyillar o‘zgarib borayotgan bir paytda ishsizlik, 
moddiy yetishmovchilik, bolalar nazoratsizligi, oilalarning ajralib ketishi, g‘ayriijtimoiy hodisalar — alko-
golizm, giyohvandlik, jinoyatchilik, fahishabozlik kabi ijtimoiy muammolarni yechish ham alohida ahamiyat 
kasb etadi.
MAVZUGA OID ADABIYOTLAR SHARHI

Ijtimoiy pedagog — bolaning jamiyatga moslashuvi, yaʼni ijtimoiylashuviga yordam beruvchi mutax-
assis bo‘lib, u ijtimoiy pedagogikani nazariy va amaliy jihatdan chuqur egallagan bo‘lishi lozim. Chunki 
“Ijtimoiy pedagogika — shaxs ijtimoiylashuvi qonuniyatlarini o‘rganish, jamiyatning ijtimoiy mua-
mmolarini hal qilish maqsadida ijtimoiy pedagogik faoliyatning samarali metodlari va texnikalarini 
ishlab chiqish hamda ularni qo‘llashga qaratilgan pedagogika sohasidir” [1, 55-b.]. Bu fan ilg‘or 
tajribalarni o‘zida mujassamlashtirgan sohaga aylanmoqda.

Shuningdek, ijtimoiy pedagogikani bola ijtimoiylashuvi qonuniyatlarini o‘rganadigan, mutaxassislarni 

ijtimoiy tarbiya va taʼlim usullari hamda texnologiyalari bilan taʼminlaydigan fan, deb taʼriflash ham o‘rinlidir.
O‘smirlar orasida uchrab turadigan “tarbiyasi qiyin o‘quvchilar” ham ijtimoiy yordamga muhtoj 

bolalardir. Chunki ularning tarbiyasining qiyinlashishi ijtimoiy-pedagogik va psixologik sabablarga borib 
taqaladi. Agar bu sabablarni o‘z vaqtida tahlil qilib, ularni bartaraf etmasak, keyinchalik bu o‘quvchilarning 
ijtimoiy hayotda muammolarga duch kelish ehtimoli ortadi: masalan, giyohvandlikka ruju qo‘yish, mayda 
bezorilik, jinoyatchilik, mehnatdan bo‘yin tovlaydigan kayfiyat, o‘g‘irlikka moyillik kabi holatlar yuzaga kel-
ishi mumkin.

Shu sababli, biz bitiruv malakaviy ishimizda “tarbiyasi qiyin o‘quvchilar” bilan ijtimoiy-pedagogik 
faoliyat yuritish muammosini bugungi kun talablari asosida o‘rganish zarur, deb hisoblaymiz. Jamiyat 
maʼnaviyatini yuksaltirishda taʼlim va tarbiya ishlarining ahamiyati benihoya kattadir [2, 74-b.].

TADQIQOT METODOLOGIYASI
Muqaddas asarlarda ota-onasiz qolgan bolalarga munosabat, ularning hayotini yo‘lga qo‘yishga 

ijtimoiy yondashuv, ularga ko‘rsatilayotgan mehr-muhabbat, rahm-shafqat va oqibatning islomiy talqini 
hamda ijtimoiy ahamiyatiga alohida e’tibor qaratilgan.

Ota-onasiz qolgan yoki ular bilan aloqani yo‘qotgan bolalarni tarbiyalash, ularga ta’lim berish, shun-
ingdek, ularni ijtimoiy muhofaza qiluvchi tashkilotlar faoliyatini yo‘lga qo‘yish va takomillashtirish mas-
alalari XX asrning ikkinchi yarmidan keyin muhim pedagogik muammolardan biri sifatida keng jamoatchilik 
e’tiborini o‘ziga tortdi. Bu masala jadidizm harakati vakillari — ma’rifatparvarlar Munavvar Qori Abdu-
rashidxon o‘g‘li, Abdurauf Fitrat, Hamza Hakimzoda Niyoziy, Mahmudxo‘ja Behbudiy, Abdulla Avloni-
ylarning pedagogik faoliyatining muhim yo‘nalishiga aylandi.

Xorijiy tadqiqotchilar ham pedagogning individual-ruhiy xususiyatlari to‘g‘risida o‘z fikrlarini bildirgan. 
Masalan, Buyuk Britaniyalik olimlar bunday xususiyatlar qatoriga yuqori darajadagi aqliy salohiyat, tar-
tiblilik va o‘z-o‘zini boshqara bilish, jismonan kuchlilik, odamlarga qiyin vaziyatlarda yordam bera olish, 
chidamlilik, sezgirlik kabi fazilatlarni kiritadi.

АQSHning mаshхur psiхоlоglаridаn  sаnаlgаn J.Хоlаnd o‘zining “o‘zigа yo‘nаltirilgаn qidiruv” 
mеtоdikаsidа ijtimоiy sоhа kаsbi egаsigа хоs  хususiyatni ko‘rsаtgаn. Bulаr: rеаlistlik (хаqqоniylik), 
tаdqiqоtchilik, аrtistlik, ijtimоiy, tаdbirkоrlik, kоnvеnstiоnаl хususiyatlаrdir. U ijtimоiy pеdаgоggа хоs insоn-
pаrоvаrlik, idеаllik, mаs’uliyatlilik, аhlоqlilik, хushmuоmаlаlik, iliqlik, оdоblilik, o‘zgаlаrni do‘st tutа оlish 
kаbi хususiyatlаrni hаm ko‘rsаtаdi.

Ijtimоiy pеdаgоg kаsbi insоnlаr o‘rtаsidаgi munоsаbаtlаr tizimidа fаоliyat yurituvchi ko‘p qirrаli sоhа 
bo‘lib, pеdаgоgning qаysi ishdа ishlаshidаn qаt’iy nаzаr оdаmlаr bilаn vа аvvаlо bоlаlаr bilаn ishlаshgа 
yo‘nаltirilgаn. Mulоqоt jаrаyonidа pеdаgоg ko‘pli ruhiy оg‘irlikni vа chаrchоqni o‘zidа sinаshigа to‘g‘ri 
kеlаdi. SHu bоis uning аsаb tizimi hаm mustахkаm bo‘lishi dаrkоr. Bu nаrsа ungа ijtimоiy-pеdаgоgik, 
ruhiy-tеrаpеvtik jаrаyonlаrdа emоstiоnаl qiyinchiliklаr bilаn to‘qnаshuvdа yordаm bеrаdi.

Ijtimоiy pеdаgоggа хоs yanа bir хаrаktеr bu “Mеn — оbrаzidir” Bu nаrsа pеdаgоgning o‘zigа nisbаtаn 
ijоbiy munоsаbаtdа bo‘lishini hаmdа bоshqаlаr tоmоnidаn o‘zigа yuqоri bаhо bеrilishini ifоdаlаydi. Mаzkur 
xаrаktеr pеdаgоggа bоshqа оdаmlаr bilаn erkin mulоqоt qilish vа ulаrni оsоn qаbul qilish imkоnini bеrаdi.

TAHLILLAR VA NATIJALAR 
Ijtimoiy pedagogik faoliyat — bolaga ijtimoiylashuvi jarayonida (ya’ni, bolaning jamiyatga kirishi) 

yordam ko‘rsatishga qaratilgan kasbiy faoliyat turidir. Bola bilan bog‘liq faoliyat turli xil ta’lim muassasalari, 
tashkilotlari va birlashmalari orqali ijtimoiy pedagoglar ishtirokida amalga oshiriladi.

Kasbiy faoliyat tuzilmasi — har qanday faoliyat o‘z tuzilmasiga ega bo‘ladi. U faoliyat elementlar-
ining o‘zaro bog‘liqligi va shart-sharoitlarini belgilaydi. Ijtimoiy pedagogik faoliyat tuzilmasi quyidagi kom-
ponentlardan iborat:

subyekt (faoliyatni amalga oshiruvchi tomon),
obyekt (faoliyat yo‘naltirilgan tomon),
maqsad (faoliyat orqali nimaga intilinadi),
vazifa (faoliyat orqali nimalar amalga oshiriladi),
vositalar (faoliyat qaysi usul yoki texnika yordamida amalga oshiriladi).
Ijtimoiy pedagogik faoliyatning obyekti — jamiyatga moslashish jarayonida yordamga muhtoj bolalar 

va yoshlardir. Bu toifaga intellektual, ruhiy yoki ijtimoiy nuqsoni bo‘lgan bolalar, shuningdek, jismoniy, ruhiy 



AKTABGACHA VA
AKTAB TA’LIMI 2025-yil, iyun. №06-son Psixologiya yo‘nalishi..

212

M
A

K
TA

BG
AC

H
A

PR
E-
SC
H
O
O
L

Д
О
Ш
К
ОЛ

ЬН
О
Е

https://maktabgacha-va-maktab-talimi-jurnal.uz https://maktabgacha-va-maktab-talimi-jurnal.uz  

yoki aqliy rivojlanishi buzilgan bolalar (ko‘zi ojiz, kar-soqov, aqliy zaif va bolalar falajligiga chalinganlar) 
kiradi. Ular jamiyatning alohida e’tibori va mehriga muhtojdirlar [3, 55].

Agar bolaning jamiyatdagi shakllanishi normal kechsa, u holda ijtimoiy pedagog yordami zarur 
bo‘lmaydi. Biroq ota-onalar va maktab uning shakllanishi, tarbiyalanishi va ta’lim olishini ta’minlay olmasa, 
bu holda ijtimoiy pedagog xizmati kerak bo‘ladi.

Ijtimoiy pedagogik faoliyatning asosiy maqsadi — bolaning ruhiy osoyishtaligi va xavfsizligi uchun 
zarur sharoit yaratish, uning oilasi, maktabi va atrofidagi salbiy ta’sir ko‘rsatuvchi omillardan ogohlantirish 
hamda ularni yengib o‘tish uchun zarur bo‘lgan ijtimoiy, huquqiy, ruhiy, tibbiy va pedagogik muammolarni 
kompleks tarzda hal etishdir. Bu borada ijtimoiy pedagog turli mutaxassislar (psixologlar, tibbiy xodimlar, 
ijtimoiy ishchilar va yuristlar), shuningdek, ma’muriy organlar va idoralar (ta’lim, sog‘liqni saqlash, ijtimoiy 
himoya sohasi) bilan hamkorlikda ishlashni tashkil etuvchi vositachiga aylanishi kerak.

Ota-onasini yo‘qotgan bola — bu, albatta, fojeali holatdir. Ota-onaga ega bo‘lish ehtiyoji bolaning eng 
kuchli ehtiyojlaridan biridir. Ota-onasiz bolalar o‘z-o‘zidan “yetim” maqomini oladilar. “Yetim” va “ijtimoiy 
yetim” tushunchalari bir-biridan farq qiladi.

Yetim bola — bu 18 yoshgacha ota-onasining biri yoki ikkisi vafot etgan boladir.
Ijtimoiy yetim — bu biologik ota-onasi bor, biroq turli sabablarga ko‘ra ular bolaning tarbiyasi bilan 

shug‘ullanmaydigan boladir. Bu holatda unga g‘amxo‘rlik qilish davlat zimmasiga yuklatiladi.
Ijtimoiy yetimlik muammosi aksariyat rivojlangan va rivojlanayotgan davlatlarga xos muammo his-

oblanadi [4, 63].
Ijtimoiy pedagogik faoliyatdagi muhim yo‘nalishlardan biri — BMT konvensiyasida e’lon qilingan bola-

ning yashash, sog‘lom shakllanish, ta’lim olish, o‘z qarashlarini erkin ifoda etish, kamsitishning har qanday 
turidan himoyalanish kabi huquqlarini himoya qilishdan iboratdir.

Pedagogik faoliyat vositalar orqali amalga oshiriladi. Bu vositalar safiga maqsadga erishishda zarur 
bo‘lgan barcha harakatlar, predmetlar, vositalar, usullar va texnologiyalarni kiritish mumkin [6, 89].

Ijtimoiy pedagog kasbiy faoliyat subyekti sifatida — shaxsiy tavsif va kasbiy omilkorlik jihatlari 
bilan ajralib turadi. Agar ijtimoiy pedagogning shaxsiy tavsifnomasini ko‘rib chiqsak, avvalo, bu sohani 
mukammal biladigan mutaxassis sifatida uni belgilab olish lozim bo‘ladi. U bola hayotidagi ijtimoiy va ruhiy 
qiyinchiliklarni chuqur anglay oladi va unga yordam bera oladi. Shuningdek, u umumiy nazariy hamda 
maxsus bilim, malaka va ko‘nikmalarga, ma’lum darajadagi qobiliyatga ega bo‘ladi.

Xo‘sh, ijtimoiy pedagog kim? Uning ruhiy sur’ati va shaxsiy tavsifnomasi qanday? Qaysi sohalar 
uning faoliyat doirasiga tegishli? U boshqa kasb egalari bilan qanday jihatlarda farqlanadi?

Kundalik hayotda kasb inson ongida, uning xatti-harakatlarida va dunyoqarashida o‘ziga xos iz qoldi-
radi. Psixologiyada bu holat “kasbiy mentallik” deb ataladi. Mentallik — bu insonning olamga munosa-
bati va uning kundalik xatti-harakatlarini aks ettiruvchi muayyan ijtimoiy-ruhiy qarashlar va qadriyatlar 
majmuidir. Mentallik o‘zida individning ijtimoiy va madaniy tajribasini mujassamlashtirgan bo‘lib, insonning 
qaysi ijtimoiy qatlam, yosh, jins, millat va kasbga mansubligi bilan aniqlanadi. Psixologik tadqiqotlarda 
kasbiy mentallik ma’lum bir kasb egalariga xos bo‘lgan xususiyat sifatida e’tirof etiladi.

XULOSA VA TAKLIFLAR
Mamlakatda ijtimoiy-iqtisodiy vaziyatning o‘zgarishi ushbu muassasalar oldida turgan bir qator mua-

mmolar — bolalar ta’lim-tarbiyasi, adaptiv reabilitatsiya muammolarini hal etish uchun yangi yondashu-
vlarni ishlab chiqishni talab qiladi.

Ota-ona qaramog‘isiz qolgan bolalar tarbiyalanayotgan davlat qaramog‘idagi muassasalar faoliyati-
ning asosiy maqsadi — bu muassasalardagi bolalarning ijtimoiy himoyasini ta’minlash, tibbiy reabilitatsiya 
xarakteridagi chora-tadbirlarni amalga oshirish va bolalarga ta’lim berishni tashkil etishdan iborat.

Bolalar uyi — davlat qaramog‘idagi bolalarning eng tipik muassasasi hisoblanadi. Tarbiyalanuvchi-
larda keng qamrovli ijtimoiy, tibbiy, psixologik, pedagogik muammolarning mavjudligi sababli bolalar uyida 
ijtimoiy-pedagogik faoliyat yuritish zaruriyati tug‘iladi.

Bolalik — insonning ruhiy bardoshliligi, hayotga qiziqishi, maqsadga intiluvchanligini ta’minlovchi 
asosiy xislatlarning shakllanish davridir. Bu ma’naviy xislatlar betartib shakllanmaydi. Ular ota-ona mehri 
ta’sirida, oila tomonidan bolaning oldidagi har tomonlama mas’uliyat va majburiyatlar asosida shakllanadi.

Shunday ekan, jamiyatimizda ijtimoiy yetimlar paydo bo‘lishiga, tirik yetimlar ko‘payishiga yo‘l 
qo‘ymasligimiz zarur. Bu — barchamizning insoniy va fuqarolik burchimizdir.

